
Fyrste dialogmøte om planvask i reguleringsplanar innanfor Rukkemo-Torvetjønn, 25.11.25, på Raulandsakademiet.

Til stades:
Geir Magne Tvitekkja
Helge-Ivar Aasen
Tov Svalastog
Håvard Bjørke
Kristin Larsen
Stein Birger Johnsen

Tone Edland
Gry Åsne Aksvik
Åsne S. Øygarden


Oppsummering
· Dei oppmøtte uttrykte skepsis til prosessen, og hadde ikkje tiltru til den politiske handsaminga av planvask. Viste mellom anna til erfaringar frå rulleringa av kommunedelplanen, der eksisterande uregulerte utbyggingsområde blei fjerna ved eit benkeforslag. Det er veldig uføreseieleg, og opplevast som risikabelt for dei å leggje noko på bordet no. 
· Planvask er ikkje berre eit spørsmål om kva som utløyser erstatningskrav, men korleis det vil gå utover lokale aktørar. 
· Kva er «godt nok» i denne prosessen? Om éin reguleringsplan blir endra og fleire tomter blir flytt vekk frå myr, vil dette vera tilstrekkeleg, eller må det vera alle reguleringsplanar? 
· Spørsmål om dersom ein skal flytte tomtene som ligg på myr i Vierli H50 – kan hyttene plasserast utanfor reguleringsplanen, eller utanfor kommunedelplanen? Kva viss alternativ plassering ligg i skianlegg-føremål? 
· Fleire planar har ikkje andre plassar å leggje tomtene på. 
· Dersom ein plan blir teke opp til endring, kan ein begrense endringa til berre det som er lagt fram, eller kan det slå inn andre krav frå statsforvaltar og liknande? Nokre planar har motstrid med kommunedelplan. Vil ei planendring krevje at reguleringsplanen blir retta etter arealføremålet i kommunedelplanen?
· Dei oppmøtte ynskte å få tilsendt ferdig liste frå administrasjonen over tomter som skal vurderast. Det blei opplyst om at administrasjonen foreløpig har ei grov oversikt basert på kommunekartet, og at denne er svært unøyaktig enno. 
· Det blei diskutert moglegheit for å ha eit møte med heile planutvalet, samt å ha dei med på synfaring når våren kjem. Alle som har ubebygde tomter må få invitasjon, ikkje berre dei som sit med fleire tomter eller ikkje har frådela tomtene enno. 
· Det blei diskutert om grunneigarane skulle gå saman om eit tilsvar til PMU, men det blei ikkje bestemt noko. 
· Regjeringa si høyring på forbod mot nedbygging av myr og om det vil få tilbakeverkande kraft på vedtekne reguleringsplanar er ikkje avgjort enno. Dette blei trekt fram som at heimelsgrunnlaget for kommunen til å ta ut eller flytte tomter som ligg på myr, ikkje er på plass. Det er heller ikkje forbod mot å byggje ned verdifulle naturtypar. 
· Kritiske til at dei som eig 3 eller fleire tomter blei invitert til dialogmøte, og ikkje alle som har ubebygde tomter. Det må ikkje forskjellbehandlast. 
· Kritiske til punkt om at det utløyser erstatningskrav dersom kommunen vil fjerne tomter det er gjeve byggjeløyve på – det får det til å høyrest ut som det ikkje er erstatningskrav dersom ein fjernar tomter det ikkje er gjeve byggjeløyve på. 

